
जिसका उत्‍तर 27 जुलाई, 2015 को दिया जाना है ।
.....
नर्मदा नदी में जल की उपलब्धता
793.  डॉ. सत्यनारायण जटिया:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) नर्मदा नदी में जल की उपलब्धता, इसके जल का राज्य-वार बंटवारा तथा प्रत्येक राज्य द्वारा इसके आबंटित जल का अब तक उपयोग तथा आबंटित शेष जल के उपयोग की समयबद्ध कार्य योजना एवं नर्मदा नदी के जल के बंटवारे के बारे में निर्णय लिए जाने की अंतिम समय-सीमा का ब्यौरा क्या है; और 
(2) मध्य प्रदेश को बंटवारे में मिले जल के उपयोग की कार्य योजना एवं क्रियान्वयन की स्थिति क्या है?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क)
नर्मदा जल विवाद अधिकरण के वर्ष 1979 के पंचाट के अनुसार नर्मदा नदी के जल का राज्‍यवार आबंटन, और प्रत्‍येक पक्ष राज्‍य द्वारा जल वर्ष 2013-14 में उपयोग किया गया जल निम्नानुसार है:- 
	राज्य
	नर्मदा जल का हिस्सा
(75% निर्भर योग्य वर्ष में)
	जल वर्ष 2013-14 में उपयोग जल

	
	मिलियन एकड़ फुट
	प्रतिशत
	मिलियन एकड़ फुट

	मध्य प्रदेश
	18.25
	65.18
	6.39

	गुजरात
	9.00
	32.14
	5.29

	राजस्थान
	0.50
	1.79
	0.41

	महाराष्ट्र
	0.25
	0.89
	0.00

	कुल
	28.00
	100.00
	12.09


किसी जल वर्ष में सरप्‍लस  या डेफिसिट उपयोग योग्‍य आपूर्ति, पक्ष राज्‍यों द्वारा व्‍यवहार्य सीमा तक उपर्युक्‍त आबंटित हिस्सों के अनुपात में बांट ली जाती है।

जल संसाधन परियोजनाओं को तीव्रता से पूरा करने के लिए राज्य सरकारें आवश्यक कार्रवाई करती है। केन्द्र सरकार तकनीकी और वित्तीय सहायता के माध्यम से राज्य सरकारों के प्रयासों को सहायता देती है। एनडब्ल्यूडीटी पंचाट के अनुसार अभिकरण का निर्णय सरकारी राजपत्र में प्रकाशित होने की तारीख अर्थात 12.12.1979 से 45 वर्ष की अवधि के बाद कभी भी नर्मदा जल की हिस्सेदारी की समीक्षा की जा सकती है।
(ख)
मध्य प्रदेश राज्य सरकार द्वारा प्रदान की गई सूचना के अनुसार, उनको आबंटित 18.25 एमएएफ जल का वर्ष 2024 तक पूरी तरह से उपयोग किए जाने के उद्देश्‍य को प्राप्‍त करने  की योजना है।
***
